
内容概要

诗词曲语辞者，即约当唐宋金元明间，流行于诗词曲之特殊语辞，自单字以至短语，其性质泰半通俗
，非雅诂旧义所能赅，亦非八家派古文所习见也。
自来解释，未有专书。
然词为诗余，曲为词余，诗词曲三者各为分流，仍属同源，窃意汇而释之，事或较便。
汇之之法凡二：因其分流，则诗证诗，词证词，曲证曲，是为自汇；因其同源，则三者或二者互证，
是为互汇。
综合各证，得其解释，则假定为一义。
一义不足概括，则别求解释，复假定为他义。
凡属于普通义者，除有联带关系时，不复阑人；其字面生涩而义晦，及字面普通而义别者，则皆在探
讨之列。
意在囊括众义，取材因而从宽，诗词并及题序，剧曲并及白文。
采掇所及，往往有列证至十余或更以上者。
西江之水，元难尽吸，祗以所述意义，多为假定，故于适当范围，罗列诸文，冀以得其左验。
又有进者，假定之义，自知不惬，譬之草案，殊非定论。
深冀天下学人，引绳落斧，或就所有之证，转益多闻，复位确义，则今此之罗列诸文，虽未详尽，亦
足以供给资源也。

章节摘录

　　须，犹是也；自也；正也。
王安石《见鹦鹉戏作》诗：“直须强学人间语，举世无人解鸟言。
”直须，犹云直是也。
《小孙屠》戏文：“他须烟花泼妓，水性从来怎由己，缘何会做得人头妻。
”他须，犹云他是也。
按当时熟语，称妻为脚头妻，头妻之上，疑脱一脚字。
又：“他如今须脱了名籍，我见他诚实娶他归。
”如今须，犹云如今是也。
《赚蒯通》剧二：“汉萧何忒下的，救他出井底，将他斩首讫，那的也须放着旁州例。
”也须，犹云也是。
旁州例，榜样之义。
《丽春堂》剧二：“我与那左丞柑是兄弟，我和你罕叔侄。
”须与是互文，须即是也。
以上为是字义。
涵芬本《遇上皇》剧一：“既然他不肯断酒呵！
不要他城市中住，教他村裹庄儿上去住，须没有酒吃。
”此须字作自字解，言自没有酒吃也。
《勘头巾》剧三：“大古是脚踏实地，你从来本性我须知。
”言我自知也。
《十探子》剧二：“您肺腹我须知，都则为饮食。
”义同上。
有时须字与是字联用，语气较强，则可解为自是或正是。
《遇上皇》剧二：“小人则（只）是个随驴把马乔男女，你须是说古论文士大夫。
”须是，犹云自是或正是也。
《举案齐眉》剧一：“这须是五百年前天对付，怎教咱自做主。
”

